
Akhbar mengandungi pelbagai maklumat yang berupaya menambah dan 

meningkatkan pengetahuan remaja.  Namun demikian, penerimaan  remaja terhadap 

akhbar semakin menurun  kerana faktor kurangnya minat  untuk membaca medium 

tersebut. Sehubungan itu, kajian ini dilaksanakan untuk mengenalpasti  perkaitan 

faktor keperluan dan kepercayaan terhadap akhbar dengan penerimaan remaja. 

Manakala objektif khusus kajian adalah untuk mengenal pasti jenis-jenis berita yang 

menjadi pilihan remaja; mengetahui hubungan antara faktor keperluan dengan 

penerimaan akhbar oleh remaja; perkaitan antara faktor kepercayaan dengan 

penerimaan akhbar oleh remaja; dan menentukan pengaruh faktor keperluan dan 

kepercayaan terhadap penerimaan akhbar oleh remaja. Kajian dijalankan dalam 

kalangan  remaja kerana mereka adalah  penyumbang terbanyak populasi rakyat 

Malaysia. Teori yang menjadi asas dalam penyelidikan ini ialah Teori Penggunaan 

dan Pemuasan dan Teori Tingkah Laku Maklumat. Penyelidikan ini menggunakan 

pendekatan kuantitatif. Pendekatan kuantitatif yang digunakan adalah kaedah 

tinjauan  dan  edaran borang soal selidik. Seramai 387 responden telah dipilih secara 

rawak mudah daripada 4,501 populasi di 10 buah sekolah menengah kebangsaan di 

Wilayah Persekutuan Kuala Lumpur.  Kuala Lumpur dipilih sebagai lokasi kajian 

kerana wilayah ini mencatatkan jumlah tertinggi edaran akhbar. Selain daripada 

persampelan rawak mudah, persampelan bertujuan turut diaplikasikan  apabila 

memilih responden.  Ciri-ciri responden adalah  murid-murid berbilang kaum yang 

berumur di antara 16 tahun hingga 17 tahun; bersekolah dalam Wilayah Persekutuan 

Kuala Lumpur; dan membaca satu daripada lima akhbar utama yang menunjukkan 

jumlah edaran harian yang tinggi iaitu Harian Metro, Utusan Malaysia, Berita 

Harian, The Star dan The New Straits Times. Kesemua data kajian dianalisis 

menerusi statistik dengan  menggunakan perisian Statistical Package for Social 

Science (SPSS) versi 15.0. Dua prosedur statistik  telah digunakan iaitu statistik 

deskriptif dan statistik inferensi. Statistik deskriptif digunakan untuk mengenal pasti 

nilai peratusan, min, purata dan sisihan piawai. Manakala statistik inferensi berupaya 

menerangkan hubungan, perkaitan dan peramal yang menyumbang antara pemboleh 

ubah yang dikaji. Antara ujian yang digunakan dalam statistik inferensi adalah ujian 

korelasi dengan pekali Pearson Product-Moment  dan ujian regresi pelbagai. Kajian 

ini menggunakan aras signifikan 0.05. Hasil kajian menunjukkan bahawa remaja 

cenderung membaca berita hiburan dan berita kesihatan yang dikategorikan sebagai 

berita ringan (soft news).  Dalam pada itu, ujian korelasi Pearson menunjukkan 

terdapat hubungan yang positif dan signifikan antara faktor keperluan dengan 

penerimaan. Di samping itu, wujud perkaitan antara faktor kepercayaan dengan 

penerimaan. Analisis korelasi Pearson menunjukkan akhbar diterima oleh remaja 

kerana akhbar mementingkan faktor kepercayaan dalam penulisan. Manakala ujian 

regrasi pelbagai menunjukkan faktor kepercayaan dan keperluan merupakan 

pemboleh ubah peramal kepada penerimaan remaja terhadap akhbar. Namun begitu, 

kepercayaan  adalah faktor utama yang menyumbang kepada penerimaan akhbar oleh 

remaja. Adalah dicadangkan faktor kepercayaan (keprihatinan sosial, pemilihan 

topik, pemilihan fakta dan penilaian wartawan) dan faktor keperluan (kognitif, 

peribadi, sosial dan perasaan) harus dikekalkan dan ditingkat dalam akhbar. Akhbar 

juga dicadang menyiarkan lebih banyak kandungan bercorak pendidikan, 

pengetahuan dan maklumat yang berunsur hiburan (infotaiment). Langkah-langkah 

ini akan menjadikan  akhbar lebih berperanan  dalam kalangan remaja sebagai  

sumber rujukan pembelajaran selain daripada  buku teks dan buku rujukan tambahan. 

Newspaper contains a wealth of information which will be able to generate more 

teenagers’ knowledge after they have read various issues discussed. Nevertheless, the 

teenagers’ acceptance of the newspaper is declining nowadays due to the lack of 

interest in reading newspapers. Therefore, the general objective of this study is to 

investigate the relationships between needs and belief factors towards newspaper 

with teenagers’ acceptance. Specifically, this research aims  to identify the types of 

news chosen by teenagers, the relationships between the needs’ factors with the 

teenagers’ acceptance of the newspaper,  and the relationships between the belief 

factors with the teenagers’ acceptance of the newspaper. Apart from that, it 

specifically aims to determine the influence of the need and belief factors towards the 

teenagers’ acceptance of the newspaper. This study focuses on teenagers since this 

group encompasses the majority of the Malaysian population. The study is based on 

the Uses and Gratification Theory and the Information Behavioral Theory. Using the 

quantitative approach, a total of 387 teenagers from 4,501 population who were 

students from 10 national secondary schools in the Federal Territory, Kuala Lumpur 

were selected to be the respondents of this study.  Federal Territory Kuala Lumpur 

was selected due to the fact that it has recorded the highest circulation or distribution 

of newspapers. Apart from using simple random sampling, purposive sampling was 

employed to select respondents from different races aged between 16 and 17 years, 

who are students in the Kuala Lumpur Federal Territory and have read at least one 

out of five most circulated newspapers namely Harian Metro, Utusan Malaysia, 

Berita Harian, The Star dan The New Straits Times. The data was analysed using 

Statistical Package for Social Science (SPSS) version 15.0. Two statistics procedures 

were used which are descriptive statistics and inferential statistics. Descriptive 

statistics was used to identify percentage values, min, average and standard 

deviation. Whereas, inferential statistics was used to explain the relationships, 

connections, and performance that contributed to the variables studied. Among the 

tests used in the inferential statistics were Pearson Product-Moment and Multiple 

Regression. The significance level for the study was based on the 0.05 confidence 

level. The results revealed that entertainment and health news seem to be the 

teenagers’ preferred choice. At the same time, the results of the Pearson’s correlation 

test show that there is a positive and significant relationship between needs and 

acceptance of the newspapers. In addition, the study also shows that there is a 

relationship between the belief factors and teenagers’ acceptance of the newspapers. 

Pearson’s correlation analyses shows that newspaper is accepted by the teenagers due 

to their belief factors in newspaper reporting.  Meanwhile, the multiple regression 

test, indicates that the needs and belief factors seemed to be the prediction variable 

towards the teenagers’ acceptance of the newspaper. However, it seems that belief is 

the main factor which contributes to the teenagers’ acceptance of the newspaper. It is 

suggested that the belief factors (social concern, selection of topics, selection of facts 

and assessment of reporter) and the needs factor (cognitive, personal, social and 

affective dimension) have to be maintained in newspaper content. Finally, it is hoped 

that the results of this study will be able to assist the newspaper institutions to 

publish contents relating to education and knowledge, which are connected to 

entertainment so that the newspapers could be one of the leading references sources 

of information apart from the school textbooks and printed references in order to 

fulfill the various needs of the teenagers.  

